Дававианазорат инспекциясининг 2015 йил  фаолияти натижалари бўйича

 АХБОРОТ
Ўзбекистон Республикаси фуқаро авициясида парвозлар

хавфсизлигини назорат қилиш

Дававианазорат томонидан ҳисобот даврида қуйидагилар амалга оширилди:

1. «Ўзбекистон ҳаво йўллари» МАК, «Silk Road Cargo Business»   авиакомпанияси, “Фарғона”, “Наманган”, “Термиз”, “Нукус” ва “Андижон” аэродромлари, “Агро-Парвоз” авиакомпаниясининг ўқув бўлими ва “МАИ” авиакомпаниясининг авиатехникага техник хизмат кўрсатиш ташкилотининг сертификация текширувлари. Сертификация текшируви натижалари бўйича тегишли Сертифкатлар берилди ёки муддати узайтирилди.

2. Инспекторлик текширувлари:

- “Ўзбекистон ҳаво йўллари” МАК;

- “Агро-Парвоз” авиакомпаниясининг авиатехникага техник хизмат кўрсатиш ташкилоти, “UAT” авиакорхонаси, «An-Rad-AERO» МЧЖ;

- “Фарғона”, “Наманган”, “Термиз”, “Қарши”, “Тошкент”, “Нукус”, “Андижон”  ва “Сергели” аэропорти ва аэродроми;

- авиация хавфсизлигини таъминлаш доирасида “Бухоро” ва “Самарқанд” аэропортларида аудит;

- авиация хавфсизлигини таъминлаш доирасида“Қарши” ва “Урганч” аэропортида кўздан кечириш;

- “Тошкент”, “Бухоро”, “Термиз”, “Қарши” аэропортлари ва “МАИ” авиакомпаниясининг кутқарув хизматлари аттестациясида иштирок этилди.

- «Toshkent Xalqaro Aeroporti» тиббий санитария қисмининг Тиббий Учувчилар Эксперт Комиссияси ва “ТМЗ” АЖ Тиббий Учувчилар Эксперт Комиссияси;

- “Фарғона”, “Урганч”, “Нукус” “Андижон” аэропортлари ва “UAT” авиакорхонасининг ёнилғи-мой материаллари  хизмати лабараторияларининг фттестацияси.

Инспекция текшируви даврида бир қатор камчиликлар аниқланган, уларни батараф этиш учун аниқ муддатлари бор Режалар ишлаб чиқилган ва тасдиқланган.

Авиакомпанияларда маршрутлар бўйича 32 та инспекция текширувлари бажарилган, натижалари бўйича баённомалар тузилган.   Парвозлар хавфсизлигига хатар соладиган камчиликлар аниқланмаган.

Дававианазорат инспекциясининг оператив топшириқларига асосан Ўзбекистон Республикасига парвозлар бажараёткан чет эл авиакомпаниялари ҳаво кемаларининг  18 та перрондаги текшируви ўтказилди.

Ҳаво кемаларининг комплекс тренажерларида “Дававианазорат” инспекцияси томонидан 14 та текширув ишлари ўтказилди ва текширув натижаларига асосан авиакомпанияларнинг экипаж аъзоларига машғулотлар ўтказишлари учун рухсатномалар муддати узайтирилди. Мудофаа вазирлигининг Ил-76 ҲК тренажери ва “Ўзбекистон ҳаво йўллари” МАК Ўқув машқ марказининг А-320 ҲК тренажерларининг сертификация текширувлари ўтказилди. Текширув натижаларига асосан ишлатилиши учун рухсатномалар берилди.

Авиация ходисаларининг текшируви натижалари бўйича ва парвозлар хавсизлиги бўйича маълумотномаларни ўрганишликлари учун  101 Нозирлик кўрсатмалари юборилди.
Ўзбекистон Республикаси транспорт прокуратураси ва авиация транспорт прокуратураси билан биргаликда февраль-март ойларида “Ўзбекистон ҳаво йўллари” МАК тизимадаги аэропортларда, Учувчилар мажмуасида, ДУК, “Ўзаэронавигация” марказида, “МАИ” авиакомпаниясида, “Ўзбекистон ҳаво йўллари” МАК Ўқув машқ марказида учиш хавфсизлигини таъминлашга қаратилган қонунлар ижроси бўйича текширувлар ўтказилди. Текширув натижалари бўйича тегишли маълумотномалар прокуратурага тақдим этилди.

Дававианазорат инспекцияси томонидан 76 та ҲК учишга яроқлилик сертификатлари, 236 та авиаходимлар гувоҳномалари (учувчилар, штурманлар, ҲҲВ диспетчерлари, мухандислар, борткузатувчилар) берилди.

Парвозлар хавфсизлигини ошириш бўйича профилактик тадбирларнинг амалга оширилиши Дававианазорат инспекцияси томонидан Ўзбекистон Республикаси фуқаро авиацияси авиакорхоналарининг сертификация ва инспекторлик текширувлари чоғида текширилади.

Фуқаро авиациясида меъёрий базани такомиллаштириш

1) Ўзбекистон Республикаси Бош вазирининг 2015 йил 16 апрелдаги 05/30-33-сон топршириғига асосан “Дававианазорат” инспекцияси томонидан “Ўзбекистон Республикасининг айрим қонун ҳужжатларига қўшимчалар киритиш тўғрисида”ги Ўзбекистон Республикаси Қонуни лойиҳаси ишлаб чиқилди.
Қонун лойиҳасининг ҳуқуқий жиҳатдан тартибга солишнинг асосий ғояси Ўзбекистон Республикасининг Жиноят ва Ўзбекистон Республикасининг Маъмурий жавобгарлик тўғрисидаги кодексларига ҳаво кемаларига қарши лазер нурли кўрсаткичларини қўллаганлиги учун жисмоний шахсларнинг жиноий ва маъмурий жавобгарлик нормалари ўрнатиш. Чунки, Ўзбекистон Республикаси Вазирлар Маҳкамасининг 2013 йилнинг  20 февралида 50-сонли “Ўзбекистон Республикаси ҳудудида лазерли нур тарқатгичларни ишлатишни тартибга солиш чора-тадбирлари тўғрисида” қарори ваколатли вазирлик ва идораларга қонунни бузувчиларни жавобгарликка тортишига йўл қўймайди. 

2) Ўзбекистон Республикаси Вазирлар Маҳкамасининг 2014 йил 17 декабрдаги 346-сон “Ўзбекистон Республикаси фуқаро авиацияси ҳаво кемалари парвозларининг  хавфсизлигини таъминлаш давлат дастурини тасдиқлаш тўғрисида”ги қарорига мувофиқ қуйидагилар бажарилди:

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 20 январдаги 56-н-сон буйруғи билан “Ўзбекистон Республикаси фуқаро ва экспериментал авиацияси аэродромларини сертификатлаш қоидалари”га (ЎзР АҚ-160) ўзгартиришлар киргазилди;

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 20 февралдаги 57-н-сон буйруғи билан “Ўзбекистон Республикасининг “самолет (вертолет)ларининг комплекс тренажерларини малакавий баҳолаш меъзонлари” авиация қоидалари (ЎзР АҚ-97)  тасдиқланди;

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 27 февралдаги 59-н-сон буйруғи билан “Махсус телефон алоқа линияси орқали ихтиёрий равишда хабар бериш тизими тўғрисидаги низом” тасдиқланди;

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 9 мартидаги 60-н-сон буйруғи билан “Ҳаво ҳаракатидаги алоҳида вазиятлар ҳақида ҳаво кемалари экипажларининг мажбурий хабарнома ва билдиришномалари шакллари” тасдиқланди.

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 1 июндаги 62-н-сон буйруғи билан “Ўзбекистон Республикаси фуқаро авиацияси авиация ходимларининг тиббий кўрикдан ўтказиш тўғрисидаги низом” ЎзР АҚ-67 га ўзгартириш ва қўшимчалар киритилди;

- Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 1 июндаги 72-сон буйруғи билан “Ҳаво кемалари эксплуатантлари фаолиятини назорат қилиш”, “Сертификатланган аэродромларни назорат қилиш”, Сертификатланган ўқув юртларини назорат қилиш”, “Авиатехникага техник хизмат кўрсатиш ташкилотларини” ва  “Ҳаво транспорти қатновига хизмат кўрсатиш ташкилотлари”нинг намунали дастурлари тасдиқланди.
3) “Ўзбекистон Республикаси фуқаро авиациясида авиация хавфсизлигига текшириш тартибини ўрнатиш Низомини” тасдиқлаш тўғрисидаги Ўзбекистон Республикаси Вазирлар Маҳкамасининг қарор лойиҳаси ишлаб чиқилди. Қарор лойихаси хозирги кунда  Вазирлар Маҳкамасида кўрилмоқда.

4) “Фуқаро авиацияси соҳасида тадбиркорлик фаолияти учун рухсатдан ўтиш тартиби Низомларини” тасдиқлаш тўғрисидаги Ўзбекистон Республикаси Вазирлар Маҳкамасининг қарор лойиҳаси ишлаб чиқилди ва кўриб чиқиш учун киритилди. 

5) Ўзбекистон Республикаси Бош вазирининг 2015 йил 7 сентябрдаги 05/50-7-сон топршириғига асосан, “Дававианазорат” инспекцияси томонидан “Ўзбекистон Республикаси фуқаро авиациясида аэронавигация мақсадларида географик координаталар (узунлик ва кенглик) 1984 йилги Бутунжахон геодезия тизимини (WGS-84) қўллаш” тўғрисидаги Ўзбекистон Республикаси Вазирлар Маҳкамасининг қарор лойиҳаси ишлаб чиқилди. Қарор лойихаси Вазирлар Маҳкамасига киритиш учун таййор қилиб қўйилди.

 6) Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 15 сентябрдаги 65-н-сон буйруғи билан “Фуқаро авиацияси ҳаво кемаларининг парвоз маълумотларини йиғиш, таҳлил қилиш, сақлаш ҳамда улардан фойдаланиш бўйича авиация қоидалари” (ЎзР АҚ-123) тасдиқланди.

7) Ўзбекистон Республикаси Парвозлар хавфсизлигини назорат қилиш давлат инспекцияси бошлиғининг 2015 йил 28 сентябрдаги 66-н-сон буйруғи билан “Ўзбекистон Республикаси фуқаро авиациясида учиш ишларини ташкил этиш бўйича қоидалар”ига (ЎзР АҚ-92) ўзгартириш ва қўшимчалар киритилди.
Халқаро фаолият

1. 2015 йил 25 март куни Дававианазоратда Ўзбекистондаги президент сайловларининг ўтишида кузатувчи вазифасида иштирок этган, Кембриж форумининг катта илмий ходими, Марказий Осиё бўйича доктори Ш.Акинер билан учрашув бўлиб ўтди. Учрашув чоғида Ш.Акинерга Ўзбекистон Республикаси фуқаро авиацияси тизими тўғрисида, Ўзбекистон авиация маъмурияти фаолияти, Ўзбекистон фуқаро авиациясининг келгусидаги режалари ҳусусида батафсил гапириб ўтилди. Учрашув натижалари бўйича тегишли ахборот ЎзР ТИВга юборилди.

2. 2015 йил 28 апрель куни Дававианазоратда 2013 йил декабрида дипломатик доираларда имзоланган Чикаго Конвенциясининг 83 бис моддасининг бажарилиши тўғрисида Ўзбекистон ва Бермуд авиация маъмуриятлари ўртасидаги Битим доирасида масалаларни муҳокама қилиш учун Бермуд фуқаро авиацияси Департаменти делегацияси билан учрашув ўтказилди. Учрашув натижалари бўйича тегишли ахборот ЎзР ТИВга юборилди.

3. 2015 йил 18 май куни Саудия Арабистони Қироллигига Ўзбекиистон хожиларини ташишда “Flynas” саудия авиакомпаниясининг иштироки кейинга сурилиши масалаларини муҳокама қилиш мақсадида, Жидда шаҳрида Дававианазорат бошлиғининг ўринбосари О.Н.Лим бошчилигидаги Дававианазорат, Вазирлар Маҳкамаси ҳузуридаги Дин ишлари бўйича қўмита, “Ўзбекистон ҳаво йўллари” МАК ва САҚдаги ЎзР элчихонаси вакилларидан иборат делегациянинг САҚ авиация маъмурияти делегацияси билан музокаралари бўлиб ўтди.

 Музокара натижалари бўйича дипломатик каналллар орқали Ўзбекистон Республикаси авиация маъмурияти ва  САҚ авиация маъмурияти ўртасида Ўзбекистонлик “Хаж” сафарига борувчи зиёратчиларни ташиш масалаларини тартибга солиш бўйича англашув Меморандуми имзоланди.

4. 2015 йилнинг 30 сентябрь куни Дававианазорат инспекциясида Сингапурнинг Фавқулотда ва Мухтор элчиси (резиденцияси Сингапурда) Зулькифли бин Бахаруддин билан Дававианазорат ва Сингапурнинг фуқаро авиацияси кенгаши ўртасидаги хамкорлик масалалари бўйича учрашув бўлиб ўтди. Учрашув натижалари бўйича тегишли маълумот Ташқи ишлар вазирлигига юборилди.

5. 2015 йилнинг 19 октябрида Париж шаҳрида Франция Республикаси ва Ўзбекистон Республикаси авиация маъмуриятлари ўртасида Ҳаво қатнови тўғрисидаги Давлатлараро Битим лойиҳасини мухокама қилишда иштирок этилди. Музокаралар натижаси бўйича Битим  лойихаси имзоланди, Баённома расмийлаштирилди ва Вазирлар Маҳкамасига хисобот юборилди.

6. 2015 йилнинг 24 ноябрь куни Дававианазорат инспекциясида Ўзбекистон Республикасининг вазирлик ва идоралари ва  Саудия Арабистонининг  «Flynas» авиакомпаниясининг вакиллари иштирокида “Хаж-2016” сафарига борувчи зиёратчиларни ташиш масалалари бўйича музокаралар ўтказилди. Музокараларда Саудия Арабистони ташувчисига Ўзбекистонлик “Хаж” сафарига борувчи зиёратчиларни ташиш бўйича чартер учувини амалга ошириш учун талаблар қўйилди. Музокарада кейинги ўринларда иккита тайинланган ташувчилар “Ўзбекистон ҳаво йўллари” МАК ва “Flynas” саудия авиакомпанияси Вазирлар Маҳкамаси ҳузуридаги Дин ишлари бўйича қўмитани жалб этилган ҳолда, тўғридан тўғри музокаралар ўтказилишини ташкиллаштириш кўрсатиб ўтилди. Музокаралар натижаси бўйича Баённома расмийлаштирилди ва Вазирлар Маҳкамасига хисобот юборилди.

7. 2015 йилнинг 15 декабрида Теҳрон шаҳрида Эрон Ислом Республикаси ва Ўзбекистон Республикаси авиация маъмуриятлари ўртасида Ҳаво қатнови масалари бўйича икки тарафлама хамкорликни ривожлантириш тўғрисида музокаралар ўтказилди. Музокараларда авиакорхоноларни тайинлаш, мунтазам ташувлар сонини кўпайтириш, юк ташувини амалга ошириш, 2001 йил 17 августдаги Ҳаво қатнови тўғрисидаги Давлатлараро Битимга ўзгартириш ва қўшимчалар киритиш масалалари кўриб чиқилди. Музокаралар натижаси бўйича Баённома расмийлаштирилди ва Вазирлар Маҳкамасига хисобот юборилди.

“Жисмоний ва юридик шахсларнинг мурожаатлари тўғрисида”ги Ўзбекистон Республикаси қонунининг ижросини таъминлаш бўйича

Мазкур Қонунни ва Бош вазир томонидан 2015 йил 15 январда тасдиқланган чора-тадбирлар режасининг ижросини таъминлаш мақсадида Дававианазорат бошлиғи томонидан 2015 йил 16 январь куни тегишли чора-тадбирлар режаси тасдиқланиб, ижрога қаратилган.
Чора-тадбирлар режасига мувофиқ мазкур Қонундан келиб чиқиб Дававианазорат бошлиғи томонидан 2009 йил 5 декабрда қабул қилинган 133-сон буйруғига тегишли ўзгартиш ва қўшимчалар киритилди.

2015 йил 21 август куни жисмоний ва юридик шахсларнинг мурожаатларини кўриб чиқиш масалаларига бағишланган семинар ўтказилган.

Дававианазоратга фуқаролардан келиб тушган мурожаатлари ҳар чорак якуни бўйича таҳлил қилиниб борилмоқда.

Дававианазорат раҳбарияти томонидан жисмоний ва юридик шасхларнинг ҳолати ўрганиб борилмоқда.

Мазкур Қонун Дававианазоратнинг www.uzcaa.uz веб-сайтида жойлаштирилган.

Дававианазоратнинг www.uzcaa.uz веб-сайтида фуқароларнинг мурожаатларини электрон кўринишда қабул қилиш, фуқаролар томонидан раҳбарият қабулига ёзилиш, саййёр қабул қилиш графиклари тасдиқланган.

2015 йил 21 январь куни “Юридик адабиётлар” ШК билан шартнома тузилиб, Меҳнат ва Ҳаво кодекслари харид қилинган.

“Кексаларини эъзозлаш йили” Давлат дастурининг бажарилиши

“Кексаларини эъзозлаш йили” Давлат дастурини бажариш мақсадида Ўзбекистон Республикаси Парвозлар хавфсизлигини назорат қилиш давлат инспекцияси томонидан Тадбирлар Режаси ишлаб чиқилди ва тасдиқланди. 

Режага асосан 2015 йилда Дававианазорат маъмурияти ва касаба уюшмаси хамкорлигида ишлаёткан нафақахўрлар иштирокида маданий, спорт ва соғломлаштириш тадбирлари уюштирилди ва ўтказилди, шу мақсадлар учун 4, 867, 000 сўм сарфланди. 

Ишлаёткан нафақаҳўрларнинг соғлиғини яхшилаш мақсадида, уларнинг аризаларига асосан 2.226.000 сўмлик моддий ёрдам кўрсатилди. 

Шунингдек ишлаёткан нафақаҳўрларга стационар-профилакторияларда даволанишлари учун   2.591.000 сўмлик моддий ёрдам ажратилди. 

